
Tawan ta uplika nina: ADOLFO AMACIO 
Dia sat warka daukaia ba: Yukuwaia watla paskan kabia ba. 
Ya ninara watla ba makaia ba: 140
upla ra pat yukuwaia watla ba yaban:   210 famali.
Nahki tawanba lahla pliki saki sa. 
 
Nahki tawanba lahla pliki saki sa

Pahra tawanka ba 1678 mânka ra takan sa, tawan ka nina ba sika pahra baha dusa ailal pawi kan 
ba dukiara Miskitu ai bila ba kat tawan ka nina ba makan. 
 
Naha tawan kana insla mangki wina raya iwi sa, mairin waitna ba witin nani yauhra plun tȃma, 
bara rais. mangki ba wina iwisa famali naniba.10(ten) famali kum ba duri tara Brisa bara baha wal 
wark daukisa kabura inska bara lih alki wal ai lahla ka sakisa. Baku sin Kuswa nani alki Bilwi 
tawankara atkisa bara baha lahka kaba wal ai nitka nani bara yua pata nani atkisa. 
 
Mairin nani ba wark taki lahla saki ba wina wark wala nani sin dauki ai lahla kara pura ra kau wira 
prakisa wibia kaka tawan ai lamara banghwiba Dakura, Sandy Bay bara Awastara tawan kara 
diara nani brihwi atkisa. 
 
Kau pali wan tawan ka nanira trabil tara bri ba siknis lainkara baku sin upla ridi takan ba apusa 
twawan ra ilp munaia baha purkara sîka nani sin aitani haspital watlara apusa. Bak u bar a wark 
sin ap usa tawan uplika nanira daukaia. Baha purkara tawan uplika dus nani ba uba pali klakisa, 
dus, unta nani ba sin angkisa tawan sirpi nanira.  

Skul mapara lika skul watla raya Brisa smasamlkra nani 6 brisa.  Baku sin skul lika pain pali bara sa 
pas grit ba wina six grit ba kat brisa.  Naha nani baman witin nani gabament ba wina ai mana Brisa 
pyuwa sutra MINED ba wina. Baku sin MINSA ba wina bara sa nurs waitna kum ai taimka sut ra. 
 
Shurts lainkara bahara ba kau paliba lika MOREVIAN ba prias watla wal bara sa. Baha purkara sin 
shurts watla wala nani bara sa. Ba lika Catolik baku bara kau wala nani sin bara sa. 

Tawan ba brisa duri prakaika kum WAP. Baha warkka ba lika GTI bui paskan baha ba lahla ra ilp 
munan kata lata tani wina Alemania nani bui 2013 mȃnkara, baha lika indian dukiara aisi nani 
daknika ba bui ilp munan sa. 

2010 mânkara alkaldi ba bui paskan kata ball pulaia watla kum, baha ninkara prari Felix bal luwan 
ninkara, wahma bara tawan wal praki kaikan bara nit kan pulaia pliska kum daukan kaia ba, ban 
pali lika kaikras kan wahma nani druga uya yus munisa dukiara baha ba paskaia apia, kuna ball 
pulaia pliska ba tawan pawanka kum sa. 
 
Ta krikaika 
 
Naha aisankana kau pali ba wan marikisa indian bara wan muihni kreoll nani dukiara, pat aisansa 

Bank Tasba aiskara ba baku sin pat ulbi bapan sa web FISE ra Krismis kati 2013 ra, bara baku sin 
warkka natka nani dauki wayaba li bara wan wina kiln briyaia dukiara tawan sirpi nanira Bank 
Tasba aiskara ba bui.  Naha lukankana takan sa tawan sirpi nanira lukikira wal kau paliba indian 
nani dukiara. Aisan kana paski bara yula kahbi brih waya dukiara kus tawanka nani yahbra tanira 
FISE-BCIE ba wina. 
 
a)   Tawan Sturka luan dahra baku sin wark takanka (proyecto) kana naha tawanka ra 
 
Pahra plis kaba 1678 mȃnkara takan sa. 8 famali nani wal ta krikan alki kaikan ba naha sa lahla ra 
yawan sip kabia ba lukankana naiwa yuara nin a makisa ba bansa Pahra Lakunka. 
 
Pas tawan bukan famalika nani ba naha nanisa Andrea, Sholle, Llanes, Mulato, Krihke, Ginato. Witin 
naniba paski ban wan pas tawan ta uplika nani kaia ba. 

Pyu laun nani ra tawan tnaya nani unta disang ba man kat, ani ra brin dauki ba, plun mâ nani ba 
mangki saki banghwi kan, baha yua nani ra dus mâ nani sin ailal kan wibia kaka; andris, mangku, 
apil kuku dusa nani ailal pali kan, baha dusa nani tawan yamni ka kan, kuna prari tara Felix ba bui 
sut sauhki tikan. 
 
2007 ra, tawan uplika ba, Morivian shurt kum bara kan, baha priaska watla ba yawan ra ilp kan 
bara yukuwaia watla baku bri kan. Baha sin prari Felix bui batahkan sauki tikan. 
 
Baha luwan ba ninkara Nicaragua Gabamintka bara Bank Tasba aiskara ba wal lahla yaban bara 
shurt watla ba paskaia witin nani ba ban lukan baku kabia kainara kan ba baku yukuwaia watla 
kabia. Trabil bar aba pyuara baku sin sip kabia famali nani ba kaina kahbaia.

Baha kainara GTI ba yukuwaia watla kum paskan kan baha ba diara sut ra yus takikan, kuna sip 
apia kan uba pali watla ba sirpi kan baku bamna sip kan wala kum paskan kaia nitka ba dukiara.

(b)   Tawan sturka laki kaikan klutka ra 

 Tawan bila asla takanka ba lika ai natka kat daukan kata wan iwanka ba kat. Naku natkara aslikaba 
bara sa:   Wihta, síndico, almuk nani lalka, pura kakaira kum (fiscal).  Aiulbra kum baku sin, wan 
iwanka natka nani lalka, skul warkka kaiki kaia lalka, wan wina yamnika ta upla kum, Tawan puliska. 
Baku sin mairin bara wahma nani lalka nani. 

Wihta ba lika ai mihtara sa lȃ pain daukaia, tawan ba lȃ kat bri waia adar ba wal tawan yamnika ba 
main kaikaia baku sin tawan bila ba kiln brikaia. 

Síndiku ba lika tawan yamni ka baku sin ritska nani ba main kaikaia pura kaikaia tawan prapati ka 
tawan bila ra ba, baku sin dia lahla nani wahban ba pain ra yus munan kaia, dus atkan lahlaka nani 
ba pain ra yus munisa, baku sin sindiku ba lȋ daiura nani kwihra pyuara miskaia apia lȃka nani 
kulkanka yabaia rispika yabisa, baku sin, dus nanira sin. Baha lalahka naniba yus munan kabia 
tawan pawanka nanira tawan bila nit ka nanira sin tawan almuka nanira ta baikaia tawan ra upla 
kum prubia nanira, baku sin tawan aidrubanka nanira asla takanka ba aisi kaikanka dauki nani ba 

sin kulkan ka yabaia, ta upla nani tawan pawanka bara nitka nani pliki ba baha nani ra sin lahla ba 
yus munaia baku sin sindiku lâ nani mangkan ba wina upla kum lâka luisa kaka, lâ mihta ra 
mangkan kabia.
 
Tawan aidrubanka tara (asamblea general) ba baha sika kau karnika sut alki ba baha ra sika upla 
sut paliba bara sa, sut bila baikra ba karnika tara brisa, baha wal lȃ ba daukisa ninkara dia daukan 
ba, ulbi saki tawan ra mahrikisa. Baku sin, baha aslika ra sin ta uplika nani wahbaia sakisa, tawan 
ta briaia nani ba. 
 
Tawan ta uplika kum ba mȃni bani wahbisa. Tawan aidrubanka ba lika aima kum asla takisa kati 
kum ra. Bahara sika dia nitka nani bara ba laki kaikisa. baku sin ta upla sins munaia sa kaka. Laki 
kaiki aisanka daukisa, bara dia trabil bara sa kaka alki kaikaia bara wapnika mangkaia. Tawan 
pawanka ba dauki waya. Ta uplika daknika ba pas taura aisanka ba Brisa baha ninkara winisa 
tawan ba aidrubaia wan brinka apia nani ba alki kaikaia bara au takaia apia kaka sin wiyaia sa 
tawan uplika brinka apia ba, klauna lȃka kat lȃ nani daukisa. 
 
Wan lakrika nani ba tawan lahla ka ba baku sin, tawan waunhkataya sin main kaikisa. Naku 
natkara wahma naniba ba tawan ta uplikara tabaikisa tawan puliska sin. Baku lika waitna nani ba 
kau kabu ra taki wisa kiulh miskaia, mairin nani ba man tawanra bara sa baha nani ba kau pali 
aidrubanka ra aidrubi banghwisa baha nani ba kaiki sa dia trabil ka tawanra bara ba bara ani 
paliba wahma nanira trabil muniba sika Rum bara Druga wal, ta uplika ba wahma nani ra ilp 
munaia, baha trabilka wina takaia. 
 
Wahma bara mairin nani ba proyecto nani tilara dimi wark nani daukaia sa kau pali ba, wark nani 
dauki ta briaia (comité de trabajo) asla taki aisi kaikanka nani ra, baku sin tawan aidrubanka ra 
auka yabaia (toma de decisión). Mairin bara wahma nani ra ba kau pali ba sanska nani yabaia 
tawan warkka nani tila ra dimi wark daukaia. 
 
Diara sutra pain sa, ai warkka nani dauki auya ba dukiara ai sinska laka nani, baku sin aisanka 
yamni brisa tawan ta uplika nani aikuki.  Klauna iwan gabamint ka bara Alkaldi nani wal bara ta 
upla wala nani sut wal aisan ka nani brih wal aisi kaiki wark nani daukisa.
 
Tawan ta uplika ba asla taki aisanka daukan, natka nani plikaia tawan wapka ba paskaia dukiara. 
Ta bri pliki daukan wap paskaia warkka ba. Paskaia bara pura kaikaia sin na pyuwara.  Baku sin 
yukuwaia watla kum  ba takrikan paskaia baha lika tawan ta uplika nani lukanka kan tawan bara 
GTI ta uplika aikuki. 
 
Tawan ta uplika ba aisan ka brisa, ai tanka sin yamni wal Brisa klauna gabamint ka ba wal alkaldia 
bawal sin, Tawira tasbaia ta uplika nanira sin baku sin l� uplika nani bara raks twilki nani wal sin. 
Bara sin afis uplika nanira sin MINED, MINSA. Baku sin kaikisa kau paliba aisanka naniba kau bri 
kaiasa GTI bara gabamint sirpi nani alkaldia wal sin. Klauna gabamintka pura kaiki bara yula 
kahbaia tawan sirpi ta uplika ra, wark daukaia dukia nani (equipamiento) smalkanka nani sin 
smalkaia, lȃ nani sinska lȃka nani sin smalkaia. 
 
Tawan ta upla nani ba sin aisanka brih wisa GTI ta upla nanira sin, gabamint sirpi nanira sin, bara 

klauna gabamint kara sin. Bara baku sin kaikan gabamint ba wina diara sip sakras pyua ra, tawan 
bila kat lahla wahbisa bara diara sirpi kum tawan nitka taim sut aikuki ilp munisa. 

Tawan ta uplika naniba lahla nani wahban ba, tawan aidrubanka kuk dia daukan ba, tawan ra 
mahrikisa, baku lika tawanba aitanka Brisa. 
 
(c)   Taura pali ra tawan wal aisan ka nani daukan klutka ra mahrikikaia, tawan ra pain latan 
maisapakaia, proyecto ra pain ilp munaia ba?  
 
Dia yua aisanka daukan ba: 21 wȋs kȃti 2015                                                                
. Upla an pali wal aisanka daukan :35 upla, waitna 19   Mairin 16 
Naha nani warkka daukan dukiara  makabanka nani ba daukan kata: 

1. Tawan uplika nani bila kaikanka brisa utla ba istira pasbia, prias watla raya kum Krismis ba 
briaia.  
2. Yawan nani sin wan brinka sa krismis ba baha warkka ba taki silin kum pan brin kaia. 
3. Baku sin yamni kabia tailit ba paskaia ba wal ta kumi brih wabia kaka. 

 
(d)   Ulbanka tanka (esquema) kasak daukaia, tawanra makabanka daukbia wark nani dauki 
wihka auya pyua nani ra  
 
Proyecto tawan wal aisanka nani daukan ba, naha nani ba dauki waia sa 

Taura lahla dingkan ba:  1) Proyecto ba dukiara aisi kaia, baku sin yukuwaia watla daukaia sa wan 
yapti bila ba kat 2) yula kahbi daknika (comite de seguimiento) asla takaia, 3) Smalkaia nahki 
tawan asla takaia, pura kaia tawan warkka nanira baku sin wark dauki nani ba mahrikaia, 4) 
Tawan asla takan tara daukisa lȃs tnatara, proyecto wark nani daukaia ba, auka yabisa, lahlaka 
bara nahki dauki wayaia ba mahrikisa. 
 
Warkka dauki sa:  1) Smalkaia tawan uplika nanira, 2) Ai drubanka daukaia maisapakisa bara 
alkikaikanka daukisa nahki Proyecto warkka nani brih impaki ba mahrikisa, 3) Wark dauki daknika 
ba wal aisan ka briaia, tawan bilara wark daukaia uplika nani ba baha nani aikuki wark daukaia 
sa, baku sin tawan diarka nani wark ra yus munaia ba atkaia (dus, auhya, walpa). 
 
Wark ninkara:  1) Asla taki tabaikaia , 2) Smalkaia wark dauki waia ba tawan yamni ka ba pain main 
kaikaia bara wihka briaia dukiara,   3)   pain pura kaikaia yukuwaia watla ba pain yus munaia,   4)  
SINAPRED wal aisanka brikaia diara nani bri ba dukiara, wal aisaia dukia nani ba, sȋka watlika yus 
munaia  ba istira kabia kaka,   5)  Aisanka brikaia

afis lalka nani sut ba wal  Klauna gabamint ka lalka, Alkaldi nani wal, GTI nani wal bara tawan sirpi 
ta upla wal, paskan nani ba pain ra yus munan kabia dukiara  bara paskanka ba yamnika ba, 
tawan ba yus munbia ba dukiara. 

(e)   Dia yamnika nani bara lalah ilpka laka nani sin tawan ba Proyecto wina bribia, smalkaia 
sinska lȃka nani pain smalkaia sa diara paskanka nani ba pain kaina kahbi main kaikaia? 

yamnika brin naniba: tuktan bara wahma nani ba kau kaina kahbaia sa.  Proyecto ba natka nani 
pliki wahma nani yaka kau tawan tila dimaia sa, pulaia bisniska nani baku sin wan iwanka natka 
nani ba sin kau karna dauki waia. 
 
Lalah lainkara yamnika ba:  famali nani ra lalah kum dimi kabia pyu prahnira.  
 
Tawan aiska ba, ai rits ka nani bri ba wal ai mihta warkka nani ba wal lalah nani ba dimi kabia, 
baku lika famali nanira sin ta baiki kabia diara nani rausaukan ba mapara (desastres naturales) 
kaina kahbia. 
 
(f)    Proyecto ra diara kasak apia kum takbia kaka tawan ra mahrikaia, baku sin sins lȃka 
natka wala nani daukaia, saurka taki ba alki wapni ra mangki brih waia
 
  ¿Proyecto warkka nani ra diara kum Saura takbia kaka?  Au    Apia X. 
 
Au wisa kaka, dia ba daukaiasa, ani dukia nani ba alki daukaia sa ki proyecto ra apia 
kaka PPlA ra? 
 
(g)   Indian, afro- nicaraguense bara kiamka wala nani ra, wark nani kum kum PPIA kuk 
daukaia ba kupia kraukisa baha ba, naha nani sa 
   

1. Nahki yukuwaia watla kum pain main kaiki, kaina kahbia ba, smalkanka sinska lȃka nani ba 
tawan uplika ra smalkaia, bara sauhkanka tara nani dauki aula pyuara ra, upla nani ra kaina 
kahbia. 
 
2. Upla kaina kakahbra (promotores) nani ra smalkaia, nahki upla kaina kahbaia sauhkanka nani 
takbia pyua ra, baku sin sȋka watla ba yus munaia isti ra upla nit taki kaka. 
 
3. Tawan asla takanka ba, mairin bara waitna lȃka nani ba wal karna dauki waia. 

4. Wahma bara tiara nani trabil bri pyuara ilp munaia. 
 
5. Wan mihta warkka nani bara tawan ritska nani briba sin proyecto ra dingkaia. 
 
6. Afis ta uplika nani baku sin gabamint ta uplika sut wina aisan pain brih wark nani dauki kaia. 
 
7. Proyecto warkka nani sut ra, taura aisan ka nani bri kaia baku sin pura kaiki main kaia.  
 
8. PPlA sturka tanka ba aisi kaia. 
 
9. Pura kaiki yula kahbi waya indian aisanka warkka nani ba dukiara. 
 
10. PPIA bara Proyecto warkka nani ba alki kaiki kaia. 

Ulbanka:  awala kuk wark dauki taukaia ba PPIA ra baha lahla ka apusa     
 
(h)   Aisanka bara brukwanka nani nahki daukaia ba wiyaia, ninkara mahrikaia Proyecto bara 
tawan wal dauki waia nani ba 

Tawan aidrubanka kumra ta upla nani bui paiwisa witin nani ai mihta wal ulbi sakan sa, aisanka 
nani bara brukwan ka nani aisan ba. Naha ulbanka na minitka ra GTI ra maisapakaia, klauna 
gabamint kara sin GRACCN bara FISE ra sin, baha nani ba ansika yabaia sa yu matlalkahbi ra.  
naha yua nani lubia sa kaka ansika apu, aihni pali nu munan kabia FISE lalka pura tanira bara 48 
awar alkras ra pat ulbi saki maisapakan kabia.  
 
(i)    Pura kaikaia natka nani 
 
 FISE bara GRACCN wal baku sin, tawan ta uplika sin witin naniba taura sa yula kahbi brihwaya 
dukiara aisanka nani indian bara krioll bara tawan sirpi dukiara sin. 
 
FISE bara GRACCN wal baku sin, tawan ta upla nani sut aikuki, Indian bara Afro Nicaragua baku sin 
kiamka wala nani sin aisanka nani dauki ba yula kahbi kaia sa. 
 
(j)   Pura kaia, natkka nani ba tawan ra makabi walan ba naha nani sa 

tawan asla daukaia takrikanra baku sin tnata alkira sin. Tawan asla dauki dia lalah mangkan ba 
mahrikasa, baku sin Proyecto sin tnata alkisa. 
 
(k)   Pura kaikaia bara yula kahbaia natka nani pain daukaia sa baha ba naha nani sa

 wark daukan nanira wapi kaikaia, tawan aidrubanka ba asla taki aisi kaiki kaia. 
Aisi kaikan (plan) nani ba Ridi kabia pyuara FISE kau purara bara ulbi blikaia (Oficina de Gestión 
Social) auka yabaia baku sin lalah yabaia ba sin auka yabaia sa . 
 
PPIA ba pat auka yaban pyuara, proyecto ba mahka wark nani daukan kaia.  FISE (Central) kau 
purara ba kainara aimakbia pura kaikaia bara PPIA ba sin alki kaikanka dauki kaia. 

(l)   Indian tawanka bara Afro Nicaaragua aisanka nani ba aisi saki kaia

Aisi saki kaia yua nani ba PPIA, FISE wauhkataya web ra: waupasa kâti 2015. 
Aisi saki kaia PPIA klau|na kabamitka wauhkataya web ra, kabamit Municipal, GTI (Gobierno 
Territorial): waupasa kâti 2015  

